
Nd. 371. Nefndarálit

um frv. til laga um breyting á lögum nr. 39, 10. nóv. 1903 (kosn. til bæjarstjórna).

Mál þetta er komið frá Ed. og befir fengiö þar rækilega meðferð.
Nefndin, eða meiri hluti hennar, ræður Nd. til að samþykkja frumvarpið 

með 3 orðabreytingum og 2 efnisbreytingum.
Fyrri efnisbreytingin er við 3. gr., og fer fram á það, að sá maður, sem 

eigi er eða eigi þykist vera einfær um að greiða sjálfur atkvæði sitt, skuli kveðja 
einn mann úr kjörstjórninni til aðstoðar sjer (eins og nú er), en ekki einhvern 
annan af kjósendum, sem við eru, með þvi að á þann hátt væri greiddur vegur 
til þess, að maður, sem hefði keypt atkvæði kjósanda eða á annan hátt fengið 
loforð um atkvæði hans, gæti á þennan hátt trygt sjer eftirlit með, að loforðið 
sje efnt.

Auðvitað getur það fyrir komið, að maður í kjörstjórn hafi fengið lof- 
orð kjósanda, en bæði hlyti það að verða miklu sjaldgæfara, því sjaldgæfara að 
minsta kosti, sem færri eru menn í kjörstjórn heldur en tala allra kjósenda, og 
svo eru menn í kjörstjórn bundnir sjerstakri þagnarskyldu, sem refsing liggur 
við að rjúfa.

Þó að þvi breytingartillaga vor útiloki ekki algerlega allan möguleik til 
misbeitingar, þá takmarkar hún hann svo sem oss virðist frekast auðið.

Hin breytingartillagan er við 6. gr., og fer fram á að minka mismuninn,



sem þar er um að ræða, og auka þannig með meiri nákvæmni áhrif atkvæðanna 
eftir hlutfalli rjettu.

Orðabreytingarnar búumst vjer við, að sjeu auðskildar og rökin til þeirra.

Nd. Alþingis, 12. ágúst 1913.

